
Deiliskipulag þetta sem fengið hefur meðferð í samræmi við ákvæði 1.mgr. 41. gr. 

bæjarstjórn þann          2015. 

Deiliskipulagið var auglýst frá           2015 með athugasemdafresti til           2015. 

Deiliskipulagið var endurauglýst frá           2015 með athugasemdafresti til           2015. 

Auglýsing um gildistöku deiliskipulagsins var birt í B-deild Stjórnartíðinda þann          
2015. 

Björn Ingi Jónsson, bæjarstjóri

Deiliskipulag Hornafjarðarhöfn við Ósland

1. Inngangur
1.1. SKIPULAGSVINNAN
Deiliskipulagið byggir að vissu marki á skipulagi sem unnið var 
fyrir nokkrum árum, en málsmeðferð þess skipulags var aldrei lokið 
og hefur það því ekki lögformlegt gildi. Sveitarfélagið hefur þó 
úthlutað lóðum á grundvelli vinnuskipulagsins auk þess sem lagnir 
hafa verið lagðar þar sem gert var ráð fyrir lagningu nýjum götum. 

Vinna við gerð deiliskipulagsins hófst með vettvangsferð og 
samráðsfundi á Höfn, 27. febrúar 2015. Samráðsfundinn sátu 
bæjar- og hafnarstjóri, starfsmenn umhverfis- og skipulagsmála 
í sveitarfélaginu, fulltrúar úr hafnarstjórn Hornafjarðarhafnar og 
fulltrúar úr skipulagsnefnd sveitarfélagsins. Á fundinum voru 
áherslur fyrir deiliskipulagsgerðina ákveðnar. 

Sveitarfélagið Hornafjörður hefur tilgreint eftirfarandi stofnanir og 
aðila sem umsagnar- og hagsmunaaðila vegna deiliskipulagsins:

•	 Hafnarstjórn Hornafjarðarhafnar

•	 Samgöngustofa – siglingarsvið

•	 Skipulagsstofnun

•	 Umhverfisstofnun

•	 Heilbrigðiseftirlit Austurlands (HAUST)

•	 Lóðarhafar

•	 Minjastofnun Íslands

•	 MAST

Deiliskipulagslýsing var samþykkt í skipulagsnefnd 4.3.2015 og 
afgreidd í bæjarstjórn Hornafjarðar 5.3.2015. Deiliskipulagslýsing 
var send hagsmunaaðilum til umsagnar auk þess sem auglýsing var 
birt í Fréttablaðinu, Eystrahorni og á heimasíðu sveitarfélagsins. 
Lýsingin var til skoðunar í ráðhúsi Hornafjarðar og bókasafnsgátt. 

Athugasemdir vegna deiliskipulagslýsingar bárust frá Fossi 
ehf., Skipulagsstofnun, HAUST, MÍ og Umhverfisstofnun. Í 
deiliskipulaginu var tekið tilliti til þeirra ábendinga er bárust. 

Deiliskipulag á vinnslustigi var kynnt hagsmunaaðilum 31. mars 
2015. Deiliskipulagið var samþykkt til auglýsingar í skipulagsnefnd 
1. apríl og í bæjarstjórn 9. apríl 2015.   

1.1. BREYTINGAR EFTIR AUGLÝSINGU
Ein athugasemd barst á auglýsingatíma skipulagsins, frá 
Náttúrustofu Suðausturlands í samstarfi við Fuglaathugunarstöð 
Suðausturlands. Í athugasemdinni er greint frá því að varpland 
fjölmargra fuglategunda sé staðsett þar sem lóðir voru ráðgerðar, 
vestan Ferjukletta. Ákveðið var að koma til móts við athugasemdir 
með því að fella út lóðir Miðóss 1, 2, og 2a og lóðir Ófeigstanga 
2 og 4 og breyta í opið grænt svæði til samræmis við svæðið 
umhverfis Ferjukletta. Með þessu móti megi komast hjá 
ónauðsynlegu raski á varplandi fugla, sem samkvæmt athugasemd 
er að mestu vestan Ferjukletta.

Skipulagsstofnun gerði nokkrar athugasemdir við deiliskipulagið 
í bréfi dagsettu 18. júní 2015 (tilvísun: 201503039/3.4). Í 
athugasemdum Skipulagsstofnunar kom fram að óveruleg 
breyting á aðalskipulagi sem auglýst var samhliða auglýsingu 
deiliskipulags gæti ekki talist óveruleg í samræmi við niðurstöðu 
Skipulagsstofnunnar. Þar sem deiliskipulagið er háð umræddri 
breytingu á aðalskipulagi þarf að auglýsa það aftur ásamt 
aðalskipulaginu. Hér að neðan er gert grein fyrir hvernig brugðist 
var við athugasemdum Skipulagsstofnunnar: 

•	  Skilmálar um fjarlægðir milli bygginga og fjarlægðir bygginga 
frá lóðamörkum voru skýrðir í kafla 3.2.1 Byggðamynstur og 
byggingar á bls. 22. 

•	 Kvöð vegna legu sanddælulangar um lóðir Ófeigstanga 11, 
12, Miðóss 8 og 11  var bætt við sérskilmála ofangreindra 
lóða. Að auki var lóðamörkum Ófeigstanga 12 og 14 hliðrað 
með þeim hætti að sanddælulögnin liggi á lóðarmörkum 
frekar en inni í miðri lóð. 

•	 Mörkum deiliskipulags var breytt með þeim hætti að þau 
skarist ekki á við deiliskipulagsmörk Hafnarvíkur-Heppu. 
Umfjjöllun um deiliskipulagsbreytingu á deiliskipulagi 

Hafnarvíku-Heppu var felld út sem og umfjöllun og ákvæðum 
um landnotkun á svæði sem tilheyrir því deiliskipulagi.  

•	 Umfjöllun um aðalskipulagsbreytingu sem auglýst er samhliða 
endurauglýsingu deiliskipulags var bætt við í kafla 2.2 
Gildandi stefnur á bls. 14. 

Samhliða gerð deiliskipulagsins var unnin óveruleg breyting 
á aðalskipulagi. Skipulagsstofnun skar úr um að breytingin 
gæti ekki talist óveruleg. Því var breyting á aðalskipulagi 
endurunnin og deiliskipulagið endurauglýst samhliða 
aðalskipulagsbreytingu. Deiliskipulagið var endurauglýst þann 
21. júlí með fresti til athugasemda 2. september 2015. Umsagnir 
bárust frá Minjastofnun Íslands, Heilbrigðiseftirliti Austurlands, 
Siglingamálastofnun og Umhverfisstofnun. Ekki voru gerðar 
athugasemdir sem gáfu tilefni til breytinga á deiliskipulagi. 

Deiliskipulag Hornafjarðarhöfn við Ósland

2. Greining og forsendur
2.1. AFMÖRKUN 

SKIPULAGS-
SVÆÐISINS

Svæðið fylgir afmörkun landnotkunarreits 
hafnarsvæðis í aðalskipulagi og afmörkun 
friðlands í Óslandi til vesturs. Strandlínu til 
suðurs og austurs. Til norðurs fylgir afmörkun 
nyrðri hafnarkanti eins og sjá má á mynd 1. 

Mynd 1. Afmörkun deiliskipulagssvæðis sýnd með rauðri brotalínu.



14

„Gert er ráð fyrir eftirfarandi aðgerðum er 
tengjast deiliskipulagsgerðinni: 

Unnin verði framkvæmdaáætlun um 
aðgerðir í fráveitumálum í sveitarfélaginu. 
Byggt á henni verði forgangsraðað 
þeim aðgerðum sem ráðist verður í á 
skipulagstímabilinu [...] Við staðarval 
fráveitu og umfang þarf að taka tillit til 
umhverfisþátta s.s. lífríki sjávar og ásýndar.“ 
(ASH greinargerð, bls. 63). 

Staðsetning fráveitumannvirkis á 
deiliskipulagssvæðinu kallar á breytingu á 
aðalskipulagi. Aðalskipulagsbreyting var unnin 
samhliða deiliskipulagsgerðinni. Í aðalskipulagi 
er gert ráð fyrir fimm iðnaðarsvæðum, en 
með breytingunni bætist sjötta svæðið við en 
breytingin tekur til töflu 19.1 Iðnaðarsvæði í 
Lóni og Nesjum þar sem iðnaðarsvæði merkt 
I6 bætist við: 

„I6 Ósland Skólpdælustöð  - svigrúm fyrir 
mannvirki og aðkomu. Stærð um 0,5 ha.”

Þá mun kafli 19.2 taka breytingum og hljóma 
svo: 

„19.2 Skólpdælustöð

Við Leiðarhöfða er afmarkað svæði fyrir 
skólpdælustöð (I 4). Munu framkvæmdir 
verða í samræmi við aðgerðaráætlun 
sveitarfélagsins í fráveitumálum, sjá

kafla 29.4.1. Svæðið var áður skilgreint sem 
opið svæði. Í Óslandi – innan hafnarsvæðis 
(H) – er skilgreint iðnaðarsvæði fyrir 
skólpdælustöð (I 6). Sýnd er ný aðalútrás 
fráveitunnar á Höfn, milli Óslands og 
Stapakletts. Þegar nýja útrásin verður tekin 
í gagnið munu útrásir við Leiðarhöfða og 
í Álögarey verða lagðar af. (Breyting á 
aðalskipulagi Hornafjarðar 2012-2030. 1. 
Fráveita og nýtt iðnaðarsvæði í Óslandi)” 

Deiliskipulagssvæðið liggur að opnu svæði: 
OP1. Ósland - Fólkvangur og friðlýstu svæði: 
FS4: Ósland – Fólkvangur (sjá nánar umfjöllun 
um Ósland hér að neðan). Þá er afmarkað 
svæði skilgreint undir annarri náttúruvernd: 
ÖN5: 

„Nr. 629. Skarðsfjörður (ásamt Álaugarey). 
(1) Fjörur, grunnsævi, eyjar og sker í 
Skarðsfirði öllum, ásamt Álaugarey. (2) 
Lífauðugar leirur og grunnsævi með 
miklu fuglalífi. Álaugarey er jarðfræðilega 
sérstæð.“ (ASH greinargerð, bls. 76). 

Aðliggjandi deiliskipulagsáætlanir

Á Hornafjarðarhöfn norðanverðri eru tvær 
deiliskipulagsáætlanir í gildi. Annars vegar 
„Hafnarsvæðið við Krossey“ samþykkt 
03.03.2014 og hins vegar „Hafnarvík-Heppa-
Höfn“, samþykkt 15.12.2011. 

2.2. GILDANDI STEFNUR
Aðalskipulag Sveitarfélagsins Hornafjarðar 
2012-2030

Deiliskipulagssvæðið heyrir allt undir 
hafnarsvæði í Aðalskipulagi Sveitarfélagsins 
Hornafjarðar 2012 – 2030 (ASH). 

Um landnotkunarflokkinn hafnarsvæði segir í 
aðalskipulaginu:

„Hafnir H1 eru Hornafjarðarhöfn og 
Faxeyrarhöfn. Hafnarsvæðið er 72 ha. 
Núverandi hafnaraðstaða verður þróuð og 
betrumbætt. Bryggjur og viðlegukantar 
sem sýndir eru á skipulagsuppdrætti eru 
ekki bindandi. Dælingum til að dýpka 
höfnina og innsiglinguna verður haldið 
áfram eftir þörfum. [...] Á hafnarsvæðinu 
er svigrúm fyrir fiskvinnslu, verkstæði 
og smiðjur, geymslur og annað sem er 
nauðsynlegt fyrir útgerð og umsýslu við 
skip og báta.“ (ASH greinargerð, bls. 61)

Á deiliskipulagssvæðinu er fyrirhugað að reisa 
fráveitumannvirki og leggja nýja sjávarútrás 
milli Óslands og Stapakletts. 

Í aðalskipulagi segir um fráveitu: 

„Sveitarfélagið hefur sett þá stefnu að 
á skipulagstímabilinu verði annars vegar 
unnin framkvæmdaáætlun um aðgerðir 
í fráveitumálum og hins vegar ráðist í 
framkvæmdir til samræmis við kröfur. [...]  
(ASH greinargerð, bls. 63).”

Mynd 2. Afmörkun deiliskipulagssvæðis og aðliggjandi deiliskipulagsáætlana. Rauð brotalína afmarkar 
deiliskipulagssvæðið en blá brotalína afmarkar deiliskipulagssvæði Hafnarvíkur-Heppu-Hafnar. 

2.3. STAÐHÆTTIR OG 
BYGGÐARÞRÓUN

Höfn í Hornafirði er í Austur-Skaftafellssýslu, sem er um 6.080 km2 
að flatarmáli. Sýslan, sem teygir sig frá miðjum Skeiðarársandi 
í vestri til Lónsheiði í norðaustri einkenndist lengi af erfiðum 
samgöngum, enda sundurskorin af stórvötnum og ströndin 
hafnarlaus að Höfn í Hornafirði undanskilinni. Þar var innsigling 
varasöm sökum harðra strauma í Hornafjarðarósi og var því illa 
hægt að treysta á siglingar. Þar til hringveginum er lokað árið 
1974 hafa þessir miklu faratálmar haft áhrif á atvinnulíf, verslun og 
þjónustu í sýslunni. 

Höfn í Hornafirðir byggðist fyrst og fremst upp sem verslunarstaður 
fyrir Austur-Skaftafellssýslu. Vegna hættulegrar innsiglingar var svo 
til engin útgerð í Höfn fram eftir 19. öld. Höfn tók verslun af Papósi 
þar sem verslun var starfrækt frá 1861 til 1897. Þegar strandferðir 
skipa hófust við Austurland reyndist Papós of grunnur og réði 
það mestu um flutning verslunarinnar. Framan af var íbúafjölgun á 
Höfn hæg. Um aldamótin 1900 voru þar 20 íbúar og 40 árum síðar 
voru íbúarnir orðnir 248. Atvinnulíf var í byrjun einhæft og mest 
tengt verslunarrekstri á staðnum. Það breyttist með vélbátaútgerð 
og byggingu verbúða í kringum 1920 og svo aftur í kringum 
heimstyrjöldina síðari, en talið er að um 450 breskir og bandarískir 
hermenn hafi verið á Höfn þegar mest var. Útgerðin dróst aftur 
saman eftir hernámsárin og fram yfir 1950 byggðu flestar fjölskyldur 
á Höfn mestmegnis á smábúskap og veiðum úr firðinum. 

Frá 1950 hefur Höfn vaxið úr litlu sjávarþorpi í einn af helstu 
útgerðarstöðum landsins. Forsendur þessa vaxtar eru ekki 
síst umbætur á Hornafjarðarhöfn, en hún hefur tekið miklum 
breytingum frá því að fyrstu eiginlegu hafnarmannvirkin voru reist 
í kringum 1920. Innsiglingin sem áður var hættuleg hefur verið 
bætt mikið með byggingu brimvarnargarða og uppfyllingar og 
tengingar við eyjar gera höfnina örugga og skjólgóða fyrir skip og 

báta.  Það eykur enn á aðdráttarafl Hornafjarðarhafnar að þar er 
hægt að lesa í söguna frá því vélbátaútgerð hófst með byggingu 
verbúða (Miklagarðs) í kringum 1920 til dagsins í dag þar sem öflug 
sjávarútvegsfyrirtæki sem búa yfir góðum skipakosti hafa starfsemi 
sína. Höfnin iðar gjarnan af lífi og laðar að sér ferðamenn, gesti og 
gangandi. 

Þó að sjávarútvegur og fiskvinnsla sé vissulega undirstaða 
atvinnulífs á Höfn er þar einnig margs konar þjónustustarfsemi fyrir 
alla sýsluna. Þá skipar ferðamennska æ stærri sess sem mikilvæg 
atvinnugrein enda mikil náttúrufegurð á svæðinu sem kennir sig við 
„Ríki Vatnajökuls.“

nr. Gata Byggingaár m2 lóð m2 húss Hæð í m Nýtingarhlutfall Núverandi starfsemi

9 Ófeigstangi 1999 3420,9 927 7,000 0,27 Fiskverkun

15 Ófeigstangi 1988 5790,0 1598,8 7,985 0,28 Véla/verkfærageymsla

17 Ófeigstangi 1979-1988 18757,5 4143,8 7,752 0,22 Netagerð/Lager/Skrifstofa

17 Miðós 1953-2003 18230,0 4962 10,25 0,27 Mjölskemma, hráefnis- og lýsistankar o.fl. 

10 Miðós 1978 4339 587 8,30 0,14 Tunnugeymsla

- Miðós 2008 306,4 147,1 óþekkt 0,48 Ósland – Löndunarhús

- Miðós óþekkt 310 99,6 óþekkt 0,32 Bílskýli

- - óþekkt 401 óþekkt óþekkt óþekkt Hafnarvog - Vogarhús

2.4. BYGGÐAMYNSTUR OG 
BYGGINGAR.

Deiliskipulagssvæðið heyrir, eins og fram kemur hér að framan, 
allt undir hafnarsvæði fyrir utan fráveitumannvirki sem verður á 
iðnaðarsvæði í samræmi við aðalskipulagsbreytingu sem auglýst 
verður samhliða deiliskipulaginu. Svæðið er um það bil 35 ha að 
stærð. Á deiliskipulagssvæðinu er í dag starfsemi á sjö lóðum sem 
gerð er grein fyrir í töflu hér að neðan. Ekki er talin þörf fyrir gerð 
húsakönnunar á deiliskipulagssvæðinu. 

2.5. LANDSLAG, NÁTTÚRUFAR OG 
MENNINGARMINJAR

Deiliskipulagssvæðið er staðsett sunnan við þéttbýlið, á 
svæði sem áður var eyja, en er nú fast við land. Vestasti hluti 
deiliskipulagssvæðisins (vestan við svokallaða Ferjukletta) er 
uppfylling, en þar hefur uppdælingu úr höfninni verið safnað. Þar 
er því langt niður á fast og erfitt byggingarland. Þessi fyrrum eyja 
er að mestu flatlend, að tveimur hæðum undanskildum. Annars 
vegar Óslandshæð, í friðlandi Óslands þar sem eru bílastæði, 
upplýsingaskilti og minnisvarði um sjómenn. Þaðan er víðsýnt 
til allra átta og sér vel yfir innsiglinguna um Hornafjarðarós og 
fjallahringinn frá Öræfajökli til Vestra-Horns. Það er mikilvægt 
að gæta þess að nýbyggingar skyggi ekki á útsýni á fjallahring 
og ósinn. Það er um það bil 7 m hæðarmunur á Óslandshæð og 
meirihluta deiliskipulagssvæðisins. Hin hæðin er kölluð Ferjuklettar. 
Þar var, eins og nafnið gefur til kynna skipalægi fyrir Höfn áður fyrr. 

Fuglalíf á og í kringum deiliskipulagssvæðið er fjölbreytt. Þar 
eru einnig útivistarstígar umhverfis Óslandstjörn og meðfram 
strandlengjunni, en stefnt er að því að tengja strandlengjuna 
alla með stíg. Á deiliskipulagssvæðinu er mestmegnis hálfgróið 
yfirborð og graslendi, en þó nokkuð er af sjálfsprottnum víði 

vestast á svæðinu auk þess sem sjá melgresi meðfram ströndinni 
víða. Það er áhugavert að skoða hvort ekki megi nýta víðinn í 
umhverfisfrágang á deiliskipulagssvæðinu.  

Fornleifaskráning hefur farið fram að hluta á svæðinu, á sýnilegum 
minjum, í tengslum við gerð deiliskipulagsins. Þar er um að ræða 
tóftir af fjárhúsum við strandlínuna syðst á svæðinu. Fullnægjandi 
fornleifaskráning hefur ekki farið fram en í deiliskipulaginu eru 
ákvæði um að fornleifaskráning fari fram áður en til framkvæmda 
kemur á svæðinu.

Deiliskipulag Hornafjarðarhöfn við Ósland

3. Skipulagsákvæði
3.1. ÁHERSLUR VIÐ DEILISKIPULAGS-

GERÐINA
Eftirfarandi áherslur eru lagðar við deiliskipulagsgerðina:

•	 Að styðja við uppbyggingu atvinnulífs á svæðinu.

•	 Að styrkja hafnsækna starfsemi með því að bjóða upp á 
lóðir nálægt viðlegukanti og skoða möguleika á breytingum 
á syðri hafnarkanti sem auðvelda vinnufyrirkomulag í polli 
hafnarinnar.

•	 Að bjóða upp á sveigjanlegar lóðir, fjölbreytilegar að stærð 
og sveigjanlega byggingarreiti.

•	 Að marka hafnarvog og vogarhúsi nýja lóð á stað sem hentar 
þeirri starfsemi betur en núverandi staðsetning. 

•	 Að móta stefnu um umhverfisfrágang lóða á 
deiliskipulagssvæðinu. 

•	 Að móta stefnu um umhverfisfrágang almenningsrýma á 
deiliskipulagssvæðinu og ásýnd þess utan frá. 

•	 Að stuðla að aðlaðandi ásýnd svæðisins sem næsta nágrenni 
friðlands við Ósland. 

•	 Að skoða möguleika á tengingum og aðgengi að 
hafnarsvæðinu fyrir gestkomandi, þar sem því verður við 
komið og það hefur ekki truflandi áhrif á athafnastarfsemi. 

•	 Að skoða möguleika á tengingum t.d. hringleiðum sem tengja 
friðland og blómlega hafnarstarfsemi sem í augum margra er 
áhugaverð og spennandi að fylgjast með. 

•	 Gera grein fyrir legu fráveitu og áhrifum hennar á umhverfi og 
lífríki. 

•	 Gera grein fyrir sanddælingu úr höfninni.

3.2. ALMENN ÁKVÆÐI

3.2.1. BYGGÐAMYNSTUR OG 
BYGGINGAR

Gert er ráð fyrir að byggðamynstur 
einkennist af hærri byggingum austast á 
deiliskipulagssvæðinu en lægri og smærri 
byggingum eftir því sem vestar dregur. Stærð 
lóða styður við byggðamynstrið en þær 
eru stærstar austast en minnka til vesturs. 
Byggðamynstrið stuðlar að því að jaðar 
deiliskipulagssvæðisins til vesturs, þar sem 
hann mætir útvistarsvæði og aðliggjandi 
miðsvæði, styðji við aðliggjandi landnotkun.  

Nýbyggingar, viðbyggingar og aðrar 
framkvæmdir innan lóða skipulagssvæðisins 
skulu vera í samræmi við skipulagsskilmála 
þessa, gildandi byggingarreglugerð, 
hæðar- og mæliblöð og aðrar reglugerðir 
og staðla sem lúta að byggingarmálum 
almennt. Aðaluppdráttur er heildaruppdráttur 
af mannvirkjum ásamt afstöðumynd. 
Auk aðaluppdráttar skal gera grein fyrir 
lóðarfrágangi í samræmi við umfjöllun í kafla 
3.2.2.

Hæðir bygginga og þakgerð.

Hæðir bygginga miðast við að útsýni frá 
Óslandshæð á þéttbýlið og fjallahringinn 
í bakgrunninum skerðist ekki og að jaðar 
deiliskipulagssvæðisins til vesturs og til 

friðlandsins að Óslandi skerði ekki gæði 
nærliggjandi svæða. Hæðir bygginga á 
deiliskipulagssvæðinu verða á bilinu 4,5 m 
upp í 10,5 m. Nánar er fjallað um hámarkshæð 
bygginga í sérskilmálum.  

Miða skal við að byggingar séu með þakhalla 
á bilinu 14°til 35°. Mænisstefna er frjáls, nema 
annað sé tekið fram í sérskilmálum en skal taka 
mið af núverandi húsum á svæðinu sem og 
aðliggjandi húsum. 

Staðsetning bygginga á byggingareit. 

Staðsetning bygginga á byggingareit skal 
vera í samræmi við ákvæði um bil á milli 
bygginga í gr. 9.7.5 í byggingarreglugerð nr. 
112/2012 m.s.br. Allir hlutar byggingar skulu 
vera innan byggingarreits. Í deiliskipulaginu 
er lagt upp með að bjóða upp á sveigjanleika 
í stærðum lóða. Til að ná því markmiði 
fram er heimilt í sérskilmálum að úthluta 
ákveðnum lóðum saman, en einnig sitt í 
hvoru lagi. Byggingarreitir ná yfir lóðamörk til 
að gera framtíðarnotendum kleift að kaupa 
samliggjandi lóðir og byggja yfir lóðamörk. 

Til að ákvarða fjarlægð frá lóðamörkum 
aðliggjandi lóða sem eru á hendi mismunandi 
lóðarhafa skal fara eftir töflu 9.09 um 
lágmarksfjarlægðir milli bygginga í gr. 9.7.5 í  
byggingarreglugerð 112/2012 m.s.br. 

Þar gildir eftirfarandi:

•	 sé útveggur eldvarnarveggur er lóðarhafa 
heimilt að byggja út í lóðamörk.   

•	 útveggur með brunamótstöðu EI 60 skal 
ekki liggja nær lóðamörkum en 3,5 m. 

•	 útveggur með brunamótstöðu EI 30 skal 
hann ekki liggja nær lóðamörkum en 4 
metrum. 

Að öðru leyti skal fara eftir 9. hluta byggingar
reglugerðar 112/2012 um varnir gegn 
eldsvoða. 

Frágangur bygginga

Aðalinngangur byggingar skal vera áberandi 
og aðgengilegur gangandi vegfarendum 
frá götu sem og frá bílastæðum innan lóðar. 
Aðalinngangur skal snúa að götu. Hann skal 
auðkenna með einhverjum hætti svo sem með 
skyggni, inn- eða útbyggingu og lýsingu. 

Byggingar innan deiliskipulagssvæðisins verða 
eðli málsins samkvæmt í fremur stórum skala. 
Hægt er að draga úr stærð bygginga með 
aðgerðum á borð við uppbrot á veggflötum 
t.d. með litum, efnisvali og áferð eða inn- og 
útskotum. Mælst er til þess að byggingar séu 
felldar að umhverfi sínu og hugað að því að 
draga úr stærð þeirra með aðgerðum sem 
taldar eru upp að ofan (sjá fordæmi á mynd a). 



23

Deiliskipulag Hornafjarðarhöfn við Ósland

Mynd a. Uppbrot á veggfleti með ljósmyndum sem hafa skírskot í sögu svæðisins. 

3.2.2. LÓÐAMÖRK OG 
LÓÐARFRÁGANGUR

Áhersla er lögð á snyrtilegan frágang lóðar. 
Lóðin skal afmörkuð með snyrtilegum hætti. 
Sé lóð afmörkuð með girðingu skal gegnsæi 
hennar vera að lágmarki 50% og hæð skal 
ekki fara yfir 150 cm nema þess sé krafist af 
öryggisástæðum. Lóðarhafar samliggjandi 
lóða skulu hafa samráð um frágang á 
sameiginlegum lóðamörkum. Sérstök áhersla 
er lögð á frágang lóðar að götu. Leitast ætti 
við að afmarka lóðarmörk að götu (sjá mynd g 
og f) með lágum gróðri, s.s. víði eða melgresi 
(sjá mynd b) og steinhleðslum úr sprengdu 
grjóti (sjá mynd d og f) eða fjörugrjóti (sjá 
mynd g og i). Grónar hleðslur (sjá mynd h) 
eru einnig einföld og aðlaðandi lausn. Víða 
á hafnarsvæðinu við Höfn eru þessir hlutir 
vel leystir og auðvelt að finna góð fordæmi 
sem áhugavert er að byggja áfram á eftir því 
sem fram vindur á hafnarsvæðinu. Þar sem 
lausamunir eru geymdir utandyra skal svæði 
utan um þá afmarkað og afgirt.

Huga skal sérstaklega að frágangi á 
lóðamörkum er snúa að friðlandinu 
Óslandi til vesturs, sem og lóðarmörk að 
hafnarkanti. Þessar hliðar lóða eru andlit 
deiliskipulagssvæðisins, annars vegar þegar 
ekið eða gengið er meðfram Óslandsvegi 
að friðlandinu og hins vegar þegar komið 
er að Höfn sjóleiðis. Gert er ráð fyrir að 
gróðri sé plantað á lóðamörkum er snúa 

út að friðlandinu, mælt er með lágreistum 
runnagróðri og/eða fíngerðum lágvöxnum 
trjám. Að öðru leyti skal leitast við að hafa 
hafnarstarfsemina opna og sýnilega þar sem 
öryggi og starfsemi hennar er ekki ógnað, 

Mynd b. Melgresi mæti sprengdu grjóti í fjöruborðinu. 

Mynd c

Mynd d

Mynd e

Mynd f

enda einkennist hún gjarnan af miklu lífi sem 
vekur áhuga og forvitni gesta og gangandi. 

Aðkoma

Afmarka skal aðkomu frá götu að lóð með 
skýrum hætti til að stuðla að öryggi annarra 
vegfarenda, ekki síst óvarinna gangandi 
vegfarenda. Aðkoma að lóðum er sýnd á 
deiliskipulagsuppdrætti. Staðsetning aðkomu 
er leiðbeinandi og getur tekið breytingum á 
mæli- og hæðarblaði.  

Mismunandi yfirborðsefni skulu notuð til að 
afmarka leiðir innan lóðar, s.s. að aðalinngangi. 
Þar má t.d. nota stein- eða steyptar hellur, möl 
eða ljósan við (sjá mynd e, i og g). 

Bílastæði

Bílastæðaþörf skal uppfyllt með bílastæðum 
innan lóðar. Miðað skal við eftirfarandi 
viðmið við fjölda bílastæða innan 
deiliskipulagssvæðisins: 

•	 Eitt bílastæði fyrir hverja 150m2 í 
geymsluhúsnæði.

•	 Eitt bílastæði fyrir hverja 75 m2 í öðru 
húsnæði.

Gert er ráð fyrir að bílastæði fyrir gesti séu 
á þeim hluta lóðar er snúa að götu. Leitast 
skal við að brjóta upp stærri bílastæði með 
umhverfisfrágangi, til dæmis með gróðri, 
hleðslum eða öðrum aðlaðandi frágangi (sjá 
mynd 3). Mynd g Mynd i

Mynd h

Mynd 3 - Mismunandi útfærslur bílastæða á lóð.

Ekki æskilegt ÆskilegtÆskilegra
Engin uppskipting, engar aðkomuleiðir 
fyrir fótgangandi tryggðar.

Lítil uppskipting en aðkomuleiðir fyrir 
fótgangandi eru tryggðar. Afmörkun með 
gróðri.

Stæði eru brotin upp með gróðri og 
gangstígum sem tryggja aðkomuleiðir 
fótgangandi. Afmörkun með gróðri.

3.2.3. SAMGÖNGUR OG UMFERÐARMANNVIRKI
Í deiliskipulaginu er byggt á gatnaskipulagi vinnuskipulags sem 
fjallað var um í kafla 1. 

Götur

Í aðalskipulagi segir um gatnakerfi Hafnar : 

„Miðað við spá um þróun íbúafjölda er ekki að vænta verulegra 
breytinga á bílaumferð bæjarbúa. Bílaumferð ferðamanna hefur 
aukist til muna og væntanlega heldur sú þróun áfram. Það er 
að stofni til umferð smárra bíla og þarf ekki sérstakan forgang 
á aðra umferð.“

Samfara auknu byggingamagni á hafnarsvæðinu verða nýjar 
götur lagðar og aðrar víkja. Óslandsvegur víkur í núverandi mynd, 
en legu hans er hliðrað til vesturs. Óslandsvegur verður áfram 

meginæð samgangna um hafnarsvæðið og að friðlandi Óslands. 
Götutenging milli miðbæjar og friðlands skal skýrt afmörkuð með 
skiltum. 

Gangstéttar

Gera skal ráð fyrir gangstéttum við allar götur innan 
deiliskipulagssvæðisins, beggja vegna götunnar. Í deiliskipulaginu 
er gert ráð fyrir breiðari gangstétt norðan götu, en sunnan götu 
þar sem skuggavarp er meira. Auk gangstétta meðfram götum eru 
gönguleiðir meðfram strandlengjunni allan hringinn auka tenginga 
í gegnum deiliskipulagssvæðið sem greint er nánar frá í kafla 3.2.6 
um almenningsrými.

Mynd 4 - Myndin sýnir mögulegt þversnið Ófeigstanga. 

1:200

1:200

Mynd 5 - Myndin sýnir mögulegt þversnið þar sem lóð mætir hafnarkanti, nyrst á deiliskipulagssvæðinu.

Höfnin

Suðurkanti Hornafjarðahafnar er hliðrað til suðurs með þeim hætti 
að Óslandsbryggja víkur í núverandi mynd auk þess sem tekið er 
af tanga austan við Óslandsbryggju. Breytingin skapar aukið rými 
fyrir snúning skipa í hafnarpollinum. Samhliða þessari breytingu er 
smábátabryggjunni hliðrað til suðurs. Áfram verður hægt að ganga 
og aka meðfram hafnarkantinum sunnan megin, en að jafnaði 
verða um 15 m frá lóðarmörkum að hafnarkanti. Bryggjuþekjan öll 
frá lóðarmörkum að hafnarkanti verður í sömu hæð, en gata og 
gönguleiðir skulu afmarkaðar með máluðum línum, eða öðrum 
skýrum hætti. 

1:200

10m

15m

5m

Á Höfn í Hornafirði er landris sem nemur um 1,5 cm á hverju ári. 
Þá berst mikið magn af efni inn í Hornafjarðarhöfn, en dæla þarf 
úr henni til að viðmiðunardýpi sé ávallt tryggt. Við núverandi 
aðstæður er nauðsynlegt að dæla allt að 25.000 rúmmetrum 
á ári, eða 50.000 rúmmetrum annað hvert ár. Botnefnum sem 
falla til við dýpkun Hornafjarðarhafnar og innsiglingar að henni 
er dælt í álinn milli Mela og Óslands við Stapaklett (merkt E79 í 
aðalskipulagi Hornafjarðar 2012-2030). Efnislosunarsvæðið liggur 
utan deiliskipulagsmarka. Lega dælulagnar er sýnd á uppdrætti. 
Hún liggur í gegnum Ófeigstanga 11 og 12 og Miðós 11 og 8 
alveg við lóðamörk. Í sérskilmálum er kvöð um að ekki megi byggja 
nær dælulögn en 1 m þar sem við á.    

3.2.4. VEITUR
Stefnt er að því að reisa nýja hreinsistöð á deiliskipulagssvæðinu. 
Hreinsistöðin mun hreinsa allt skólp frá bænum í tveggja þrepa 
hreinsun í samræmi við kröfur í 1. töflu í I. viðauka reglugerðar 
nr. 798/1999 um fráveitur og skólp m.s.br. Í hreinsistöð verður 
jafnframt sett upp geislun, sem krefst ítarlegri hreinsun en 
tveggja þrepa. Ekki er gert ráð fyrir þynningarsvæði þar sem 
ákvæði reglugerðarinnar um saurbakteríur yrðu uppfylltar í 
útrásinni fyrir blöndun. Hreinsistöðin verður staðsett suðvestast 
á deiliskipulagssvæðinu við minni Skarðsfjarðar. Hreinsað skólpið 
verður leitt fram fyrir Óslandstangann í Hornafjarðarfljótið, með 
aðalútrás milli Óslandstanga og Stapakletts. Fráveitan fellur 
ekki undir lög um mat á umhverfisáhrifum þar sem hvorki er 
um að ræða skólphreinsivirki frá íbúðarbyggð eða iðnaði með 
afkastagetu sem svarar til meira en 50.000 persónueininga né 
afkastagetu sem svarar til 100 persónueininga eða meira á 
verndarsvæðum, svæðum á náttúruminjaskrá eða þar sem losað er 
í viðkvæman viðtaka (mgr. 11.04 og 11.05 í 2. viðauka laga um mat 
á umhverfisáhrifum nr. 106/2000). 

Í umsögn Umhverfisstofnunar dagsett 30. desember 2014 kemur 
fram að ekki sé talin þörf á að skilgreina viðtakann sem viðkvæman 
og að sé rétt að málum staðið eigi losun skólps sem hreinsað er 
á þennan veg og losað í Hornafjarðarfljót ekki að þurfa að valda 
röskun á náttúruminjum eða leirum í Skarðsfirði. 

Fráveitulagnir og -kerfi skal unnið í samráði við viðkomandi 
umsjónaraðila og stofnanir, í samræmi við þær reglur og 
leiðbeiningar sem um slíkar framkvæmdir gilda. Gerð er grein fyrir 
legu fráveitu á deiliskipulagsuppdrætti.

frá fundinum svo fljótt sem unnt er. Sama skylda hvílir á 
landeiganda og ábúanda er þeir fá vitneskju um fundinn.

Ef fornminjar sem áður voru ókunnar finnast við framkvæmd 
verks skal sá sem fyrir því stendur stöðva framkvæmd án tafar. 
Skal Minjastofnun Íslands láta framkvæma vettvangskönnun 
umsvifalaust svo skera megi úr um eðli og umfang fundarins. 
Stofnuninni er skylt að ákveða svo fljótt sem auðið er hvort 
verki megi fram halda og með hvaða skilmálum. Óheimilt 
er að halda framkvæmdum áfram nema með skriflegu leyfi 
Minjastofnunar Íslands.

Minjastofnun Íslands er heimilt að stöðva framkvæmdir í allt 
að fimm virka daga meðan rannsókn fer fram hafi stofnunin 
rökstuddan grun um að fornminjar muni skaðast vegna 
framkvæmda. Verði ekki orðið við fyrirmælum stofnunarinnar 
um stöðvun framkvæmda er henni heimilt að leita atbeina 
lögreglu ef með þarf til að framfylgja þeim og beita dagsektum 
í því skyni, sbr. 55. gr.”

Fornleifaskráning skal fara fram á deiliskipulagssvæðinu í heild 
sinni áður en framkvæmdir á því eru hafnar. 

3.2.5. VERNDUN 
Á deiliskipulagssvæðinu eru einar þekktar fornminjar, tóftir 
fjárhúsa. Þær eru merktar inn á deiliskipulagsuppdrátt, og 15 
m helgunarsvæði um þær. Svæðið á mörk að Óslandi sem er 
friðlýst sem fólkvangur. Því er mikilvægt að gott samspil sé á milli 
hafnarsvæðis og friðlandins og að hafnarstarfsemin spilli ekki 
gæðum friðlandsins. 

Ferjuklettar verða verndaðir í deiliskipulaginu. Þar verður 
ekki byggt, en þess í stað myndað almenningsrými þar sem 
lag klettanna fær að njóta sín. Austan við Ferjukletta verður 
útivistarstígur sem tengir Hafnarsvæði við Ósland eins og nánar er 
fjallað um í kafla 3.2.6. 

Fornleifaskráning hefur farið fram að hluta á deiliskipulagssvæðinu, 
en fullnægjandi skráning hefur ekki farið fram. Vakin er athygli á 24. 
gr. VI. kafla laga nr. 80 um menningarminjar en þar segir: 

“Finnist fornminjar sem áður voru ókunnar, t.d. undir yfirborði 
jarðar, sjávar, vatns eða í jökli, skal skýra Minjastofnun Íslands 

Göngustígakort

3.2.6. ALMENNINGSRÝMI
Gönguleiðir

Í sveitarfélaginu hefur verið unnið að því að 
skapa aðlaðandi gönguleiðir og tengja svæði 
saman með gönguleiðum. Þær eru mikilvægar 
bæði fyrir heilsueflingu og vellíðan íbúa Hafnar, 
en jafnframt fyrir upplifun ferðafólks, sem fer 
sífellt fjölgandi, á svæðinu. Í deiliskipulaginu 
er lögð rík áhersla á gönguleiðir sem tengja 
deiliskipulagssvæðið við aðliggjandi svæði, 
svo sem Ósland og styðja við markmið 
sveitarfélagsins að tengja strandlengjuna alla 
innan þéttbýlisins með óslitinni gönguleið. 

Gönguleiðunum innan deiliskipulagssvæðisins 
er skipt í tvo flokka, annars vegar 
útivistarstíga og -tengingar og hinsvegar í 
samgöngutengingar. 

Gert er ráð fyrir að hægt sé að fara um 
deiliskipulagssvæðið fótgangandi á gang
stéttum meðfram götum. Þannig aukast mögu
leikar íbúa á að velja fjölbreyttari ferðamáta til 

og frá vinnu, enda vegalengdir jafnan stuttar 
og góðar göngutengingar auka líkur á því að 
fólk velji þann ferðamáta.  

Útivistarstígar liggja meðfram strandlengjunni 
og tengjast útivistarstígum í Óslandi og 
áfram norðureftir meðfram hafnarkanti. 
Útivistarstígarnir eru sérstaklega hugsaðir fyrir 
gönguferðir í frístundum þar sem njóta má 
útsýnis og náttúru og jafnframt fylgjast með 
líflegri hafnarstarfsemi. Auk stíga meðfram 
strandlengju er gert ráð fyrir tveimur öðrum 
tengingum um deiliskipulagssvæðið (norður-
suður) sem gerir fólki kleift að velja mislangar 
hringleiðir.

Gert er ráð fyrir upplýsingaskilti um gönguleiðir 
á deiliskipulagssvæðinu og hvernig þær 
tengjast Óslandi og öðrum gönguleiðum. 
Skiltið gæti til dæmis verið staðsett við Akurey, 
innst í höfninni. 

Gert er ráð fyrir að útivistarstígar séu vel 
skilgreindir og afmarkaðir með skýrum hætti, 
annað hvort malbikaðir eða lagðir möl. Huga 
ætti að aðgengi fyrir alla og að hægt sé að 
komast um með barnakerrur og vagna.

Dvalarsvæði

Auk útivistarstíga er gert ráð fyrir dvalarstöðum 
á eftirfarandi stöðum: 

Ferjuklettar

Við Ferjukletta er gert ráð fyrir almenningsrými 
og útivistarstíg sem tengir saman miðbæ 
og Ósland. Þar er hægt að setja upp skilti 
sem greinir frá gömlu hlutverki klettanna og 
gera því skil hvernig landslagið hefur tekið 
breytingum á svæðinu. Mikilvægt er að 
stakstæðir klettarnir fái notið sín og hugað sé 
að samspili þeirra og hafnarsvæðisins. 

Smábátabryggja - Akurey

Við smábátabryggju er gert ráð fyrir 
dvalarsvæði og góðum tengingum frá 
Heppu um vesturkant hafnarinnar þar 
sem sýningarskipið Akurey stendur. Gamli 
hafnarkanturinn liggur um það bil þar sem 
Óslandsvegur liggur nú. Gert er ráð fyrir að 
gamli hafnarkanturinn verði gerður sýnilegur 
með einhverjum hætti og styðji við miðlun 
staðarins og möguleika þess að geta lesið 
söguna út úr svæðinu. Gert er ráð fyrir aðstöðu 
þar sem hægt verður að setjast niður og 
fylgjast með lífi í höfninni. Þar er einnig gert 
ráð fyrir upplýsingaskilti þar sem gert er grein 
fyrir gönguleiðum á svæðinu. 

Áningastaðir

Á útivistarstígum er gert ráð fyrir að bekkjum 
verði komið fyrir með reglulegu millibili, þannig 
að gangandi vegfarendum gefist kostur á að 
setjast niður. Þá er gert ráð fyrir áningarstað 
þar sem Óslandsbryggja var, en þar er góður 
staður til myndatöku. Þar mætti hugsa sér 
að koma fyrir áningastað með vísun í gömlu 
bryggjuna. 

Frágangur almenningsrýma

Frágangur almenningrýma og gönguleiða skal 
taka mið af núverandi einkennum svæðisins 
með vísun í náttúru og sögu þess. Hlaðið, 
sprengt grjót, grasmanir og þess háttar skal 
notað til afmörkunar svæða auk lágreists 
gróðurs á borð við melgresi og víði sem setja 
nú þegar svip sinn á svæðið. 

Leitast skal við að nota mismunandi 
yfirborðsefni á ólík rými á svæðinu til að styðja 
við fjölbreytni og áhugaverðar sjónrænar 
upplifanir. Þar sem því er viðkomið ætti að velja 
efnis sem hefur sterka skírskotun til náttúru og 
sögu Hornafjarðar, s.s. timburplankar, hellur 
og malaryfirborð. Hönnun götugagna má 
einnig gjarnan vísa til sjómennsku eða sögu 
útgerðarinnar á Höfn. 

Leitast skal við að varðveita sjónlínur frá 
höfninni að mikilvægum kennileitum og milli 
sjávar og fjalla.

4. Sérskilmálar lóða og 
bygginga

Í þessum kafla er gerð grein fyrir þeim sérskilmálum er gilda um 
lóðir, á borð við  hámarksflatarmál, hæðir bygginga, nýtingarhlutfall 
og aðrar heimildir og/eða kvaðir eftir föngum. Almennir skilmálar 
eiga við um allar lóðir að undanskildum frávikum sem fjallað er um 
sérstaklega í sérskilmálum.

Í deiliskipulaginu er rík áhersla lögð á fjölbreytni í stærð lóða 
og byggingarreita. Austan og sunnan Ferjukletta liggja valdir 
byggingarreitir að byggingarreitum aðiliggjandi lóða. Þessi skipan 
byggingarreita hefur í för með sér sveigjanleika þar sem mögulegt 
verður að úthluta einni lóð eða fleirum samliggjandi lóðum til sama 
aðila. 

Lóðarhafi hefur þá möguleika á að byggja á stærri fleti þvert 
á lóðamörk. Fjallað er um fjarlægð milli bygginga og fjarlægð 
bygginga frá lóðamörkum aðliggjandi lóða í almennum skilmálum í 
kafla 3.2.1 Byggðamynstur og byggingar á blaðsíðu 22.  

Sé lóðum sem snúa að sitthvorri götunni úthlutað til sama 
lóðarhafa skal heimilisfang sameinaðra lóða miðast við þá götu 
sem norðar er. Sem dæmi, sé Ófeigstanga 6 og Miðósi 5 úthlutað 
til  sama lóðarhafa skal heimilisfang sameinaðra lóða vera 
Ófeigstangi 6. 

BÁTSTANGI 1
Ný lóð undir hafnarvog og vogarhús. Heimilt 
að reisa allt að 600 m2 byggingu á tveimur 
hæðum undir hafnarvog og skylda starfsemi. 
Aðkoma að lóð er um Bátstanga. Gert er 
ráð fyrir færslu hafnarvogar frá núverandi 
staðsetningu. Tekið verður á breytingu á 
landnotkun núverandi hafnarvogar í öðru 
skipulagi. 

BÁTSTANGI 2
Ný lóð til móts við smábátabryggju. Heimilt 
er að vera með miðbæjarstarfsemi á borð 
við veitingasölu, verslun eða aðra þjónustu 
á lóðinni. Óheimilt er að vera með starfsemi 
sem, vegna lyktar, hávaða, óþrifnaðar eða 
annarrar mengunar, getur haft neikvæð áhrif á 
miðbæjarstarfsemi á aðliggjandi lóðum. 

BÁTSTANGI 4
Ný lóð til móts við smábátabryggju. Heimilt 
er að vera með miðbæjarstarfsemi á borð 
við veitingasölu, verslun eða aðra þjónustu 
á lóðinni. Óheimilt er að vera með starfsemi 
sem, vegna lyktar, hávaða, óþrifnaðar eða 
annarrar mengunar, getur haft neikvæð áhrif á 
miðbæjarstarfsemi á aðliggjandi lóðum. 

Hámarksflatarmál (m2) 600

Nýtingarhlutfall 0,2

Hámarkshæð (m) 4,5

Aðrar heimildir / kvaðir Vesturhlið lóðar snýr að Óslandsvegi og myndar jaðar 
hafnarsvæðis að aðliggjandi svæðum. Ganga skal frá 
lóðarmörkum að Óslandsvegi með snyrtilegum hætti, svo sem 
með grjóthleðslu, gróðri eða öðru. Einstefna er um hafnarvog frá  
Bátstanga til norðurs að Óslandsvegi. 

Hámarksflatarmál (m2) 564

Nýtingarhlutfall 0,3

Hámarkshæð (m) 4,5

Aðrar heimildir / kvaðir Vesturhlið lóðar snýr að Óslandsvegi og myndar jaðar 
hafnarsvæðis að öðrum svæðum. Ganga skal frá lóðarmörkum 
að Óslandsvegi með snyrtilegum hætti, svo sem með 
grjóthleðslu, gróðri eða öðru. Bygging skal fylgja bindandi 
byggingarlínu til norðurs sem nemur 50% af lengd hennar. 

Hámarksflatarmál (m2) 567

Nýtingarhlutfall 0,3

Hámarkshæð (m) 4,5

Aðrar heimildir / kvaðir Bindandi byggingarlína til norðurs. Bygging skal fylgja 
byggingarlínu sem nemur 50% af lengd hennar. 

Hámarksflatarmál (m2) 565

Nýtingarhlutfall 0,3

Hámarkshæð (m) 4,5

Aðrar heimildir / kvaðir Bindandi byggingarlína til norðurs. Bygging skal fylgja 
byggingarlínu sem nemur 50% af lengd hennar. 

Hámarksflatarmál (m2) 569

Nýtingarhlutfall 0,3

Hámarkshæð (m) 4,5

Aðrar heimildir / kvaðir Vesturhlið lóðar snýr að Óslandsvegi og myndar jaðar 
hafnarsvæðis að öðrum svæðum. Ganga skal frá lóðarmörkum að 
Óslandsvegi með snyrtilegum hætti, svo sem með grjóthleðslu, 
gróðri eða öðru. Bindandi byggingarlína til suðurs. Bygging skal 
fylgja byggingarlínu sem nemur 50% af lengd hennar. 

Hámarksflatarmál (m2) 567

Nýtingarhlutfall 0,3

Hámarkshæð (m) 4,5

Aðrar heimildir / kvaðir Bindandi byggingarlína til suðurs. Bygging skal fylgja 
byggingarlínu sem nemur 50% af lengd hennar. 

BÁTSTANGI 6
Ný lóð til móts við smábátabryggju. Heimilt 
er að vera með miðbæjarstarfsemi á borð 
við veitingasölu, verslun eða aðra þjónustu 
á lóðinni. Óheimilt er að vera með starfsemi 
sem, vegna lyktar, hávaða, óþrifnaðar eða 
annarrar mengunar, getur haft neikvæð áhrif á 
miðbæjarstarfsemi á aðliggjandi lóðum. 

ÓFEIGSTANGI 1
Heimilt er að vera með miðbæjarstarfsemi 
á borð við veitingasölu, verslun eða aðra 
þjónustu á lóðinni. Óheimilt er að vera með 
starfsemi sem, vegna lyktar, hávaða, óþrifnaðar 
eða annarrar mengunar, getur haft neikvæð 
áhrif á miðbæjarstarfsemi á aðliggjandi lóðum. 

ÓFEIGSTANGI 3
Heimilt er að vera með miðbæjarstarfsemi 
á borð við veitingasölu, verslun eða aðra 
þjónustu á lóðinni. Óheimilt er að vera með 
starfsemi sem, vegna lyktar, hávaða, óþrifnaðar 
eða annarrar mengunar, getur haft neikvæð 
áhrif á miðbæjarstarfsemi á aðliggjandi lóðum. 

Hámarksflatarmál (m2) 565

Nýtingarhlutfall 0,3

Hámarkshæð (m) 4,5

Aðrar heimildir / kvaðir Bindandi byggingarlína til suðurs. Bygging skal fylgja 
byggingarlínu sem nemur 50% af lengd hennar. 

Hámarksflatarmál (m2) 2.426

Nýtingarhlutfall 0,5

Hámarkshæð (m) 4,5

Aðrar heimildir / kvaðir Bindandi byggingarlína til norðurs. Bygging skal fylgja 
byggingarlínu sem nemur 50% af lengd hennar. 

Hámarksflatarmál (m2) 2.092

Nýtingarhlutfall 0,5

Hámarkshæð (m) 8

Aðrar heimildir / kvaðir Bindandi byggingarlína til norðurs. Bygging skal fylgja 
byggingarlínu sem nemur 50% af lengd hennar. 

ÓFEIGSTANGI 5
Heimilt er að vera með miðbæjarstarfsemi 
á borð við veitingasölu, verslun eða aðra 
þjónustu á lóðinni. Óheimilt er að vera með 
starfsemi sem, vegna lyktar, hávaða, óþrifnaðar 
eða annarrar mengunar, getur haft neikvæð 
áhrif á miðbæjarstarfsemi á aðliggjandi lóðum. 

ÓFEIGSTANGI 7
 

ÓFEIGSTANGI 9
Núverandi starfsemi á lóð er fiskverkun. Á 
lóðinni er ein bygging, 927 m2 að stærð. 
Heimilt er að reisa viðbyggingu við núverandi 
byggingu, allt að 1.349 m2 að stærð.  

Hámarksflatarmál (m2) 2.428

Nýtingarhlutfall 0,5

Hámarkshæð (m) 8

Aðrar heimildir / kvaðir Bindandi byggingarlína til norðurs. Bygging skal fylgja 
byggingarlínu sem nemur 50% af lengd hennar. Heimilt er að 
úthluta Ófeigstanga 11 og Ófeigstanga 13 til sama lóðarhafa. Kvöð 
er um sanddælulögn sem liggur í gegnum lóðina. Óheimilt er að 
byggja nær henni en 1 m. 

Hámarksflatarmál (m2) 1.601

Nýtingarhlutfall 0,5

Hámarkshæð (m) 8

Aðrar kvaðir Bindandi byggingarlína til norðurs. Bygging skal fylgja 
byggingarlínu sem nemur 50% af lengd hennar. Heimilt er að 
úthluta Ófeigstanga 11 og Ófeigstanga 13 til sama lóðarhafa. 

Hámarksflatarmál (m2) 3.935

Nýtingarhlutfall 0,5

Hámarkshæð (m) 8

Aðrar kvaðir Bindandi byggingarlína til norðurs. Bygging skal fylgja 
byggingarlínu sem nemur 50% af lengd hennar. 

ÓFEIGSTANGI 11

ÓFEIGSTANGI 13
 

ÓFEIGSTANGI 15
Á lóðinni er ein bygging sem nýtt er sem véla- 
og verkfærageymsla. Byggingin er 1.598,8 
m2 að stærð. Heimilt er að reisa viðbyggingu 
við núverandi byggingu, allt að 2336,2 m2 að 
stærð. 

ÓFEIGSTANGI 17
Núverandi starfsemi á lóð er netagerð, lager 
og skrifstofa. Byggingar á lóð  eru 4.143,8 m2.  

ÓFEIGSTANGI 6

ÓFEIGSTANGI 8

Hámarksflatarmál (m2) 18.757,5

Nýtingarhlutfall 0,5

Hámarkshæð (m) 8

Aðrar heimildir / kvaðir Óheimilt er að byggja innan reits sem sýndur er skástrikaður á 
uppdrætti. Svæðið er öryggissvæði fyrir sprengihurðir á ketilhúsi á 
lóð Miðóss 17. 

Hámarksflatarmál (m2) 1.011

Nýtingarhlutfall 0,5

Hámarkshæð (m) 7

Aðrar kvaðir Heimilt er að úthluta Ófeigstanga 6 með öðrum lóðum með 
eftirfarandi hætti: 2 lóðir saman: Ófeigstangi 6 og 8 eða 
Ófeigstangi 6 og Miðós 5. Þrjár lóðir saman: Ófeigstangi 6, 8 og 
10. Fjórar lóðir saman Ófeigstangi 6 og 8 ásamt Miðós 5 og 7. Sex 
lóðir saman: Ófeigstangi 6, 8, og 10 ásamt Miðósi 5, 7 og 9. 

Hámarksflatarmál (m2) 1.020

Nýtingarhlutfall 0,3

Hámarkshæð (m) 7

Aðrar kvaðir Heimilt er að úthluta Ófeigstanga 8 með öðrum lóðum með 
eftirfarandi hætti: 2 lóðir saman: Ófeigstangi 6 og 8 eða Ófeigs
tangi 8 og Miðós 7. Þrjár lóðir saman: Ófeigstangi 6, 8. 10. Fjórar 
lóðir saman Ófeigstangi 6, 8 eða 8, 10 ásamt Miðós 5, 7 eða 7, 9. 
Sex lóðir saman: Ófeigstangi 6, 8, og 10 ásamt Miðósi 5, 7 og 9. 

Hámarksflatarmál (m2) 1.018

Nýtingarhlutfall 0,5

Hámarkshæð (m) 7

Aðrar kvaðir Heimilt er að úthluta Ófeigstanga 10 með öðrum lóðum með 
eftirfarandi hætti: 2 lóðir saman: Ófeigstangi 10 og 8 eða 
Ófeigstangi 10 og Miðós 9. Þrjár lóðir saman: Ófeigstangi 6,8 og 
10. Fjórar lóðir saman Ófeigstangi 10 og 8 ásamt Miðós 9 og 7. 
Sex lóðir saman: Ófeigstangi 6, 8, og 10 ásamt Miðósi 5, 7 og 9. 

ÓFEIGSTANGI 10

ÓFEIGSTANGI 12

ÓFEIGSTANGI 14

Hámarksflatarmál (m2) 2.160

Nýtingarhlutfall 0,5

Hámarkshæð (m) 10,5

Aðrar kvaðir Heimilt er að úthluta Ófeigstanga 12 og Ófeigstanga 14 eða 
Ófeigstanga 12 og Miðós 11 til sama lóðarhafa. Kvöð er um 
sanddælulögn sem liggur í gegnum lóðina. Óheimilt er að byggja 
nær henni en 1 m. 

Hámarksflatarmál (m2) 1.199

Nýtingarhlutfall 0,5

Hámarkshæð (m) 10,5

Aðrar kvaðir Heimilt er að úthluta Ófeigstanga 14 og Ófeigstanga 12, eða 
Ófeigstanga 14 og Miðós 13 til sama lóðarhafa. 



44

ÓFEIGSTANGI 16

MIÐÓS 5

MIÐÓS 7

Hámarksflatarmál (m2) 2.485

Nýtingarhlutfall 0,5

Hámarkshæð (m) 10,5

Aðrar kvaðir Heimilt er að úthluta Ófeigstanga 16 og Miðós 
15 til sama lóðarhafa.

Hámarksflatarmál (m2) 1.000

Nýtingarhlutfall 0,5

Hámarkshæð (m) 7

Aðrar kvaðir Heimilt er að úthluta Miðósi 5 með öðrum lóðum með eftirfarandi 
hætti: 2 lóðir saman: Miðós 5 og 7 eða Miðós 5 og Ófeigstangi 6. 
Þrjár lóðir saman: Miðós 5, 7 og 9. Fjórar lóðir saman: Miðós 5 og 7 
ásamt Ófeigstanga 6 og 8. Sex lóðir saman: Miðós 5, 7 og 9 ásamt 
Ófeigstanga 6, 8, og 10.

Hámarksflatarmál (m2) 1.020

Nýtingarhlutfall 0,5

Hámarkshæð (m) 7

Aðrar kvaðir Heimilt er að úthluta Miðósi 7 með öðrum lóðum með eftirfarandi 
hætti: 2 lóðir saman: Miðós 7 og 9 eða Miðós 7 og 5. Þrjár lóðir 
saman: Miðós 5, 7 og 9. Fjórar lóðir saman: Miðós 5, 7 eða 7, 9 
ásamt Ófeigstanga 6, 8 eða 8, 10. Sex lóðir saman: Miðósi 5, 7 og 9 
ásamt Ófeigstanga 6, 8, og 10.

MIÐÓS 9

MIÐÓS 11

MIÐÓS 13

Hámarksflatarmál (m2) 1.019

Nýtingarhlutfall 0,5

Hámarkshæð (m) 7

Aðrar kvaðir Heimilt er að úthluta Miðósi 9 með öðrum lóðum með eftirfarandi 
hætti: 2 lóðir saman: Miðós 9 og 7. Þrjár lóðir saman: Miðós 5, 7 
og 9. Fjórar lóðir saman: Miðós 9 og 7 ásamt Ófeigstanga 10 og 8.  
Sex lóðir saman: Miðós 5, 7 og 9 ásamt Ófeigstanga 6, 8, og 10.

Hámarksflatarmál (m2) 2.160

Nýtingarhlutfall 0,5

Hámarkshæð (m) 7

Aðrar kvaðir Heimilt er að úthluta Miðós 11 og 13 eða Miðós 11 og Ófeigstanga 
12 til sama lóðarhafa. Kvöð er um sanddælulögn sem liggur í 
gegnum lóðina. Óheimilt er að byggja nær henni en 1 m. 

Hámarksflatarmál (m2) 1.197

Nýtingarhlutfall 0,5

Hámarkshæð (m) 10,5

Aðrar kvaðir Heimilt er að úthluta Miðós 13 og 11 eða Miðós 13 og Ófeigstanga 
14 til sama lóðarhafa. 

MIÐÓS 15

MIÐÓS 17A
Ný lóð, afmörkuð um löndunarhús. 

MIÐÓS 17B
Ný lóð afmörkuð um bílskýli. Frá lóðinni 
skal tryggja aðgengi niður að fjöru norðan 
lóðarinnar. Þar er mögulegt að koma fyrir 
rampi og aðstöðu fyrir Fjarðarbáta. 

Hámarksflatarmál (m2) 2.490

Nýtingarhlutfall 0,5

Hámarkshæð (m) 10,5

Aðrar kvaðir Heimilt er að úthluta Ófeigstanga 16 og Miðós 15 til sama 
lóðarhafa.

Hámarksflatarmál (m2) 147,1

Nýtingarhlutfall 0,48

Hámarkshæð (m) 4,5

Aðrar kvaðir

Hámarksflatarmál (m2) 99,6

Nýtingarhlutfall 0,32

Hámarkshæð (m) 4,5

Aðrar kvaðir

Hámarksflatarmál (m2) 1.640

Nýtingarhlutfall 0,3

Hámarkshæð (m) 8,5

Aðrar kvaðir

Hámarksflatarmál (m2) 1.686

Nýtingarhlutfall 0,5

Hámarkshæð (m) 8,5

Aðrar kvaðir Kvöð er um sanddælulögn sem liggur í gegnum lóðina. Óheimilt 
er að byggja nær henni en 1 m. 

Hámarksflatarmál (m2) 2.913

Nýtingarhlutfall 0,5

Hámarkshæð (m) 8,5

Aðrar kvaðir

MIÐÓS 4
Ný lóð undir hreinsimannvirki. Fráveita liggur 
í gegnum lóðina. Nánar er fjallað um fráveitu í 
kafla 3.2.4.

MIÐÓS 6

MIÐÓS 8

Hámarksflatarmál (m2) 1.162

Nýtingarhlutfall 0,5

Hámarkshæð (m) 8,5

Aðrar kvaðir

MIÐÓS 10
Á lóðinni er ein bygging sem er 
geymsluhúsnæði. Byggingin er 587 m2. 
Heimilt er að reisa viðbyggingu við núverandi 
byggingu að hámarki 1.493 m2. 

MIÐÓS 12

Hámarksflatarmál (m2) 2.080

Nýtingarhlutfall 0,5

Hámarkshæð (m) 8,5

Aðrar kvaðir

